
Inatsisartut suleriaasianni 8 36 naapertorlugu apeqqutegaat aallaavigalugu oqallisissiaq
imaattog matumuuna sagqummiuppara:

Allanut ajunngitsuliorneq inuiagatigiinnik kivitseqataaneq,
utertitsiffigineqarnissamik akissarsinissamilluunniit siunertaganngitsoq,
inooriaatsitsinni  annertunerujussuarmik  ileqquliuteqqittariagarnerata  ganoq

iliornikkut aagqgissuussamik piviusunngortinnegarsinnaanera pillugu apeqquteqaat
aallaavigalugu oqgallinnissamik siunnersuut.
(Inatsisartunut ilaasortaqg Vivian Motzfeldt, Siumut)

Tunngavilersuut:

Nunatsinni immitsinnut tamatta pisariagartippugut, ikittunnguugattalu
ikiogatigiilluartarnissarput  pisariagartuarpoq, pisariagartuassallunilu, pisinnaatitaaffiit
pisussaafiillu malitsigiillutik ersarinnerusumik ingerlaqatigiittariagarput.

Nunatsinni inuusuttut aaggissuusamik inogatiminnut ikiuunneq annertunerujussuarmik
pigiliussatut inuunerannut ilaanerusariagarpoqg.

Qangaaniit  siulitta nunami maani inuuginnarsinnaasimanerannut tunngavinnut
annerpaanut ilaasoq tassaavoq ikiogatigiinneq, tamanillu sapinngisamik
gaarsillartitsinissamik siunertagartumik inooriaatsip aaqgissugaasimanera.

Nunatsinni ogaluttuarisaaneq kingumut qivialaassagaanni inooriaatsimik allannguinerit
arlalippassuit piffissap ingerlanerani assigiinngitsorpassuarnik malitseqartitsisimavoq.
Inooriaaserput ukiut arlaganngitsunnguit kingumut utersaassagutta allanngornerpassuarnik
agqusaarsiffiuvoq. Tamatumallu aamma malitsigaa sammiviit, naleqartitat anguniakkallu
allanngornerannik.

Nunarsuarmi nunat nunasseriaatsillu giviassagaanni nunatsinni immikkorluinnaq ittumik
inissisimavugut,  tamakkulu aamma  unammillernartorpassuarnik ~ malitsegarput.
Nunarujussuarmi ikittuinnaavugut siammasissumillu nunasseriaaseqarnitta ullutsinni
inooriaaseq annertuunik unammillernartogartippaa.

llinniarsimassutsitta gaffassartuarnissaa pingaarteqaarput, taamaammallu
nunarpassuarnut allanut sanilliulluta ilinniartortagut atugassaqgartinniarsaraavut pitsaasunik
nunatta karsianit akilersukkatsinnik, tamannalu soorunami pissusissamisoorpoq
taamaassaarlu.  Aaqgissuussalli  iluani  amigaatigisatut  ujartugara tassaavoq,

perorsagaanermi tunngavik avaggunneqarsinnaanngitsoq tassaasoq: Pisinnaatitaaffiit
pisussaaffillu  malitsigiillutik  ingerlagatigiittussaanerat. =~ Tamatumanilu  inuusuttut
ilinniartitaanerannut atasumik aaqqgissuussamik inogatinik ikiuinissamut inuiagatigiinnilu
inooqataaffigisamik kivitsegataanissamut periarfissaqartitaanissaat pissusissamisoortutut
isigaara.

Nunarpassuit allat ilinniartitaanerup iluani aaqgissuussamik inuiagatigiinnut ikiuineq
kultooreraat pisussaaffinnullu ilinniarnerup pingaaruteqarneratullu
naammassisariagartunut ilaatilluinnarlugu.

Takorloorsiuk llinniarfiit piareersarfiusumik ingerlariaqqiffiusut tamarmik
piumaffiginegartalertuuppata, ilinniartup atuarnermini skemamini akunnerit marluk
inuiagatigiinnut ikiuunnermut atortalertuuppassuk ganoq illogarfinnut ataasiakkaanut
uummarissaataatigisinnaanersoq ganorlu susassareqatigiinnerup iluani
inerititagarfiutigisinnaanersoq.

Nammineq piumassutsimik aaqqissuussamik aaggissuussinermi
iluaqutissinnegarsinnaasut amerlagaat, taassumap iluani takorloorneqgarsinnaapput
utoggaat, innarluutillit, meeqgeriviit il.il Utoqgarpassuaqarpoq kiserliortunik  suli
nammineersinnaagaluarlutik immikkut ikiortegarnissaminnut akissaalatsisunik,

ikiuinerinnag pinngikkaluarlugu pegateqarneq avitsegatigiinnerlu taassumap aamma
iluaniippog. Innarluutillit aliikkusersorneqarsinnaapput inuttullu allatut peqatigineqgarlutik,
meeqgerivinni aliikkusersuisogarsinnaavoq sulisunullu tapertaalluni.

Aaqgissuussinerup inuit imminnut susassareqatigiinnerat annertuumik ikorfartussagaa
qularutiginngilara,  ikiogatigiinnermi  nukittuunngortitsiuarpog  inuttullu  nukissanik
aningaasap taarsersinnaanngisaannik pinngortitsisarluni. Taamak aaggissuusineq
ikiorsernegartup  kisimi iluaqutiginavianngilaa, tamattami nalunngilarput allanut
iluaqutaasinnaagaangatta inuttut annertuumik ineriartuutigisaripput.

Aningaasagarnitta ~ unammillernartumik  killissimanera  tamatta ilisimaaraarput,
nunarujussuarmilu siammasissumik nunasseriaaseqarnitta unammillernartut
ikinnerulersinngilai. Ogallinnerit pitsanngorsaanerillu tamarmik ganoq

aningaasalersornegarnissaannik imagartuarput.

Taamaammat Isumaqgarpunga oqallisissiag una piffissaminut naleqgquttoqg, kimulluunniimmi
perorsaataallunilu peqginnartuummat iluagutaasinnaanermik atorfissagartinnegarnermillu
misigineq.  Taamaammat  siunnersuut  immikkut  aningaasaliiffiginngikkaluarlugu
inuppassuarnut kalluaasinnaasoq ima ittoq sagqummiuppara, neriullunga apeqquteqaat
aallaavigalugu oqallinnissamik siunnersuutiga partiinit naalakkersuisunillu tamanit
soqutigineqarluni ogallisegataaffiginegarumaartoq. Isummat ogariartuutillu
suleriagginnissatsinnut tunngavissiisinnaasut pigilerniassagatsigik.

Erseqgissaassutigiumavara namminneq kajumissutsiminnik suliagareersorpassuit uani
pineganngimmata, tamakkulu qujassutessaqarfiogimmata taamatullu ingerlatsinerat
annertuumik nersortariaammata.

